
Minisiriw ka lɔgɔkun ɲɔgɔnye sigira Wagadugu, Arabalon tile 24, saan 2024 

Samiɲakalo ra, a daminana lɛɛri 9 tuma na, ka laban lɛɛri 13 tɛmɛnin miniti 15, 

ni Kapitɛni Iburayimu TARAWORE ka ɲamɔgɔya ye, Faso Ɲamɔgɔba, 

Minisiriw ka, ɲɔgɔnye ɲamɔgɔ. 

 

Sɛbɛkulu minw sɛbɛnna ɲɔgɔnye sigikun kɔnɔ, o y’olu sɛgɛsɛgɛ ka latigɛliw ta. 

Ɲɔgɔnyekulu ye dalakunnafoniw di fana, a ye baara ɲamɔgɔya dɔw didi ka sɔrɔ 

ka sira di jamana kɔkan lasigidenyabaara dɔw kɛli ma. 

I. LATIGƐLIW  TALI 

I.1. FASO ƝAMƆGƆSOBA TƆGƆ RA 

Ɲɔgɔnyekulu ye  sariyaba fila (02) ta. 

Sariyaba fɔlɔ ɲasinna baaraw kɛcogokuntan lasagoli baarakulu basigili, a 

labɛnni, a ka kɛtaw, a labɛnna ni mɔgɔ minw ye an’a ka baarakɛcogo ma. 

Baaraw kɛcogokuntan lasagoli baarakulu ka baara  ye, k’a kɛ Guvɛrɛnɛman 

baarakunda ka baaraw kɛcogokuntanw bɛɛ bi latilen. Baarada o baarada bi 

Guvɛrɛnɛman ka baara kɛ, a ka fanga bi jigi olu bɛɛ kan. O ye jɔnjɔn na, 

Guvɛrɛnɛman ka baarada minw bi fabaw ra, a ka fangajɛnsɛnni baaradaw, 

baarada minw niin bi sodasikow ra ani sodasiw, dugukolo maradaw ka 

baaradaw, a ka sɔrɔɲinibaaradaw, a ka baarada minw ɲasinna jama ka 

forobakow ma ani  jɛnkulu minw bi forobabaaraw kɛ. 

Baaraw kɛcogokuntan ye jɔnjɔn na, baara ka fili ɲegibaliw, ɲegili waleyabaliw, 

kititigɛ ma ɲini kojugufɔli minw kan, kumagwɛlɛn minw ma waleya, sariya 

minw ma labato kasɔrɔ joo foyi ti yen, kititigɛsiraw ni sariyaw labatobaliya ka 

taga mɔgɔw faan fɛ  ani kititigɛ ɲegiliw ka nɔfɛko minw ma waleya ye.  

Baaraw kɛcogokuntan lasagoli baarakulu  ka kɛtaw ye jɔnjɔn na: 

- k’a kɛ, ɲegili min lara baarakɛla sariyatiɲɛnla kan ka waleya tiɲɛn na, ka 

far’a ka ɲamɔgɔ kan, o min m’a kɛ ɲegili ka labato ; 

- ka janto walisa, baaradaw ani baarakɛla minw bi forobabaaraw kɔrɔsi, olu 

ka baarakɛcogo sɛgɛsɛgɛli kumagwɛlɛn waleyabaliw ka waleya ; 

- kititigɛ ma ɲini fili yiranin minw na maralibaaraw kɛli la, k’olu sɛgɛsɛgɛli 

sɛmɛntiya. 

Sariyaba nin tali sababu fɛ,  Baaraw kɛcogokuntan lasagoli baarakulu bina basigi 

walisa ka jamana maracogoɲuman lasinsin forobabaaraw kɛli la ka bɛn saan 

2022, samiɲalabankalo tile 14 ka Makɔnɔsariyasun sariyaden 2nan  n’a ka saan 

2025, samiɲadonkalo tile 25 ka yɛlɛmalikɛsariya ma. 

Sariyaba filanan bi Faso ɲamɔgɔsoba ka kosulaninw bila senkan ka ɲasin sɛnɛ 

ka sɔrɔw buguyali ni dumukafa sɔrɔli ma.  

Faso ɲamɔgɔsoba ka kosulaninw  b’a laɲini ka sɛnɛ kɛcogokura waleya, min bi 

tugu nɛɛmacacogo yɛlɛmayɛlɛmacogo kɔ, o ye fɛɛrɛ ye, min bi se ka kɛ wagati 

kuntagasurun n’a makaɲanin na ni sɔdasikuluw nindonni ye jɔnjɔn na 

sɛnɛbaaraw tɛmɛsira bɛɛ ra. A ka magwɛnta ye fana ka dumukafa ni sɛnɛkɛlaw 

ka fɛrɛ sɛmɛntiya Burukina Faso. 

A bina labɛn cogoya nataw ra : 

- labɛncogo 1lɔ : sɛnɛ kɛcogokura min bi tugu nɛɛmayacogo 

yɛlɛmayɛlɛmacogo kɔ bilali senkan ha 5 000 kan ka bɛn nɛɛmayacogo 

yɛlɛmayɛlɛmacogo ma walisa k’a nɔfɛkow nɔgɔya ; 

- labɛncogo 2nan : kɔrɔtɔli fɛɛrɛsulanin basigili walisa ka malo (Rice 

emergency), alikama ni nankɔsɛnɛfɛnw sɛnɛ ha 16 000  kan jango ka 

sɔrɔw cayahakɛ buguya Burukina Faso kɔnɔ ; 

- labɛncogo 3nan : Burukina Faso Sodasiw ka baloko baarabololanin min 

bina  waleya ha 6 750 kan ; 

- labɛncogo 4 nan: Faso lafasali ka sɛnɛ baarabololanin min ɲasinna 

dumukafa sɔrɔbaliya ma, n’a bina waleya ha 5 000 kan, SOSIKO ni 

dugusen minw b’a lamini na ani VEDEPEW ni sɛnɛkɛjɛnkulubaw bina   

ha 3 500 sɛnɛ, ha 1 500 tɔɔw bina di Sɛnɛbaara lasagoli baaradabolo ma 

walisa a k’o sɛnɛ. 

Burukina Faso jamana ka baarabololaninbaw baarada ka ɲamɔgɔya le bi boli Faso 

ɲamɔgɔsoba ka kosulaninw kan, minw ɲasinna sɛnɛ ka sɔrɔw buguyali ni 

dumukafa sɔrɔli ma. A waleyali kuntagajanya ye saan duuru (05) ye, a makoya 

bina kɛ baarakɛnafolo la fana, min warida ye miliyaari kɛmɛ ni mugan ani 

miliyɔn kɛmɛ seegi ni bi kɔnɔntɔn ni saba ani waga kɛmɛ ni bi kɔnɔntɔn  

(120 893 190 000) ye sefawari ra.   

Sariyaba nin tali sababu fɛ,  Faso ɲamɔgɔsoba ka kosulaninw bina bila senkan 

ani ka waleya ka ɲasin sɛnɛ ka sɔrɔw buguyali ni dumukafa sɔrɔli ma. 

I.2. MINISIRIW KA ƝAMƆGƆSOBA TƆGƆ RA, 

 Ɲɔgɔnyekulu ye  sariyaba fila (02) ta. 

Sariyaba fɔlɔ  b’a yira k’o sɔnna Jamana ka yiriwali baarada ka sigisariya 

jɔnjɔnw ra. 

Saan 2015 ra, Guvɛrɛnɛman tugura sariya kɔ  ka segi ka sodasiya don Jamana ka 

yiriwali baarada baarakalan na walisa ka fasodenɲumanbaliya kɛlɛ, o min bi 

fanga sɔrɔra ka to ka taga foo ka kɛ jɔɔrɔnanko ye. Latigɛli min tara walisa ka 

fasodenɲumanya lasinsin baaraw kɛli la, o m’a ka magwɛnta laɲinininw sɔrɔ, o 

le kanma, o ye saan 2021, funtenikalo tile 26 ka sariyaba                                              

n°2021-0151/PRES/PM/MINEFID lakuraya, o min tun tara jango, o ka sɔn 

Jamana ka yiriwali baarada sigisariyaw ra.  

A waleyali saan fila dɔrɔn, gwɛlɛyaw donna. O ye jɔnjɔn na, gwɛlɛya minw bi 

sɔrɔ mɔgɔ nindonninw sugandicogo, baarakalan ka ɲɔgɔnkunbɛnw daa dɔgɔyali 

ye ani mabɛnw tanya walisa ka sariya labatobaliyaw  ɲegi. 

O sariyaba b’a laɲini ka sariya masalabolokuraw di Jamana ka yiriwali baarada 

ma. 

Sariyaba nin tali sababu fɛ, Jamana ka yiriwali baarada bina se k’a ka baaraw kɛ 

ka ɲa, ka bɛn saan 2023, cɔcɔcɔcɔkalo tile 17 ka sariya n°29-2023/ALT ma, min 

bi  jamana ka fasokanubaaraw basigi. 

Sariyaba filanan ɲasinna Jamana ka fasakanubaara kɛcogoyaw ma ani koo 

minw bi mɔgɔ dɔ bali  k’a kɛ walima koo minw bi se ka mɔgɔ dɔ dɛmɛ jango a 

kan’a kɛ. 

Jamana ka fasakanubaara kɛli bi tugu siraw kɔ, minw ye mɔgɔw tali, o kafoli, 

baarakalan ni baaraw kɛli. 

Kokura jɔnjɔn minw donna sariyaba nin na : 

- Jamana ka fasakanubaara bina sodasiya jati mina sisan ; 

- Sodasikuluw labɛnni ka mara, minw bina se ka jamana ka lafasalikuluw 

dɛmɛ Faso latangali la ; 

- Mɔgɔ minw tara Jamana ka fasakanubaara ra, sanda hakɛcayaninba ti yen 

tuguni olu tali la. 

Sariyaba nin tali sababu fɛ, Jamana ka fasakanubaaraw kɛli bina labɛnsigi ka ɲa 

ka bɛn sisan tuma ka tiɲɛnkow ma, ka tugu saan 2023, cɔɔcɔɔkalo tile 17 ka 

sariya n°029-2023/ALT ka fɔta kɔ. 

I.3. GUVƐRƐNƐMAN KA BAARAKUNDA, NI JAMA LATANGALI 

MINISIRISO TƆGƆ RA, 

Ɲɔgɔnyekulu ye  kolasesɛbɛ kelen ta, min bi sira wɛrɛ di jango, Jiyɔrɔw ni 

tubaw lasagoli dɛmɛla 300 ka sugandi Faso ka sagonan lafasalaw cɛma ka ta 

baara ra walisa ka jiyɔrɔw ni tubaw lasagoli dɛmɛla 975 fɔlɔw daa dafa saan 

2024 kɔnɔ, sigiyɔrɔ n’a lamini ladoncogo, jii ni yɔrɔ saniyali minisiriso tɔgɔ ra. 

O bi mɔgɔw tara baara ra ten bari, o b’a fɛ ka latigɛli labato, min tara saan 2023, 

foonɛnɛkalo tile 15 loon, ka baarakɛla 4 000 ta k’o bila jiyɔrɔw ni tubaw lasagoli 

baarada bolo kɔrɔ yanni saan saba (03), sigiyɔrɔ n’a lamini ladoncogo, jii ni yɔrɔ 

saniyali minisiriso tɔgɔ ra. 

O bina kɛ sababu ye ka  jiyɔrɔw ni tubaw lasagoli baarakɛlaw daa caya sango 

nintɔɔrɔwale kɛlɛ tuma nin na ani jɔnjɔn na, o bina se fana ka jamana ka tubaw 

n’a ka kongosogo wɛɛrɛw latangali ka gwɛlɛya ɲanabɔ. 

Minisiri minw ka kan k’o sɛbɛkulu nin ɲanabɔ, ɲɔgɔnyekulu ye sira di olu ma 

jango, o ka mabɛnw bɛɛ kɛ walisa o baara nin ka waleya.  

I.4. JAMANA KƆKANKOW, DAFƐJAMANAW KA 

BAARAKƐƝƆGƆNYAW ANI JAMANADEN MINW SIGININ BI 

JAMANA KƆKAN MINISIRISO TƆGƆ RA, 

Ɲɔgɔnyekulu ye sariya baarabololanin sɛgɛsɛgɛ, min bi sira di jango, o ka sɔn 

dunuɲajamanaw ka nikileyɛri baraka lasagoli baaradaba ka bɛnkan na ka taga 

dunuɲajamanaw ka nikileyɛri baraka lasagoli baaradaba ka nafayɔrɔw n’a ka 

sebagayabaw faan fɛ.  

Dunuɲajamanaw ka nikileyɛri baraka lasagoli baaradaba ka baara seen fɛ, baara 

lɔnbagaŋanaw ni Guvɛrɛnɛmanw ka baarakɛlaw  bi na baaraw kɛ Burukina Faso 

kɔnɔ. A bi se, dɔ bi fara o baara  nunu cayahakɛ kan bari, o b’a fɛ ka nikileyɛri 

baraka dilanyɔrɔ n’a marayɔrɔ lɔ an ka jamana na. 

O bɛnka b’a laɲini ka nafayɔrɔw ni sebagayabaw di Dunuɲajamanaw ka 

nikileyɛri baraka lasagoli baaradaba ka baarakɛlaw n’a ka baara lɔnbagaŋanaw 

ma, ani Jamana nindonninw ka lasigiden minw bi tali kɛ baaradaba nin ka 

ɲɔgɔnkunbɛnw na. 

O sɔnna bɛnkɛn nin na minkɛ, Dunuɲajamanaw ka nikileyɛri baraka lasagoli 

baaradaba ka baarakɛtaw bina se ka pereperelatigɛ ka ɲa an ka jamana kɔnɔ, o 

ka baaraw ka siradisɛbɛw kuntagajanya fana bina lasurunya. O bina kɛ sababu 

ye fana, Dunuɲajamanaw ka nikileyɛri baraka lasagoli baaradaba ka 

baaralɔbagaŋanaw n’a ka baarakɛlaw bi se k’o ka tagamaw kɛ ka ɲa  Burukina 

Faso  faan bɛɛ ra, o ra nafayɔrɔw ni sebagayaba dagabali dɔw tina se ka di o ma. 

Ɲɔgɔnyekulu sɔnna walisa sariya baarabololanin nin ka bila ka taga 

Makɔnɔdepitebulon na, jango, o k’a sɛgɛsɛgɛ.  

I.5.  KITITIGƐ NI ADAMADENJOW MINISIRISO, MIN BI 

BAARAKƐƝƆGƆNYAW BASIGI NI BAARADABAW YE,  JAMANA 

MASIRIW N’A DASIRIKAN KƆRƆSIBAGA TƆGƆ RA, 

Ɲɔgɔnyekulu ye  sariyaba fila (02) ta, min bi Kititigɛlaw ka ɲamɔgɔkuluba 

Ɲamɔgɔba n’a ka Nɔnabila sigi. 

Saan 2023, sanlabankalo tile 30, Makɔnɔdepitebulon sɔnna sariyasunba ka 

sariya n°045-2023/ALT ra ka ɲasin sariyasunba lakurayali ma. Ni bolo malara 

sariyasunba ka sariya nin ka sariyaden 132nan ka kumasen 1lɔ kan, Kititigɛlaw 

ka ɲamɔgɔkuluba labɛnna ni sariyalɔnbagaŋanaw, mɔgɔ voteninw ani mɔgɔ 

sugandininw. Mabɛn nin ka kumasen 3nan b’a pereperelatigɛ ko, Kititigɛlaw ka 

ɲamɔgɔkulu mɔgɔw bi Ɲamɔgɔba kelen ni Ɲamɔgɔba ka nɔnabila kelen sugandi 

baarakulu kɔnɔ, minisiriw ka ɲɔgɔnye bina minw sigi. 

O vote laban na, an balimancɛ Adama WEDIRAWOGO kɛra Kititigɛlaw ka 

ɲamɔgɔkulu Ɲamɔgɔba ye, an balimancɛ Bayimanɛ Anzelɛn PODA fana kɛra 

Ɲamɔgɔba ka nɔnabila ye. 

Sariyaba nin tali sababu fɛ,  sariya min kuma fɔra sanfɛ, o bina labato, 

Kititigɛlaw ka ɲamɔgɔkuluba ɲamɔgɔba n’a ka nɔnabila sigira, o bina se fana k’o 

ka baaraw damina ka ɲa.   

I.6. FƐƐRƐKURA TAGAMASIƝƐW LAKURAYALI (ƐNTƐRINƐTI), 

LAPƆSIW NI BƆLƆLƆ KUMAƝƆGƆNYAW MINISIRISO TƆGƆ RA, 

Ɲɔgɔnyekulu ye sariya baarabololanin na, min ɲasinna Adamaden ka 

ɛnfɔrimatiki dantigɛli cogokelen labɛnni ma. 

Burukina Guvɛrɛnɛman y’a latigɛ saan 2018 ra, ka adamaden ka ɛnfɔrimatiki 

dantigɛli cogokelen labɛn walisa mɔgɔw ka dantigɛlisɛbɛw ka kunnafoniw ka kɛ 

kelen ye tuma bɛɛ. O bina ɲanatɔmɔli tagamasiɲɛ di mɔgɔ kelen kelen bɛɛ ma, 

min siginin bi Burukina jamana kɔnɔ, a bɔyɔrɔjamana, a sigisariya, a siyɔrɔ n’a 

sanda mana kɛ min o min ye. Mɔgɔ si n’a tɔɲɔgɔn ka tagamasiɲɛ tina kɛ kelen 

ye. 

Ɲanatɔmɔli tagamasiɲɛ bina kɛ sababu ye ka : 

- ka kunnafonidifɛɛrɛw ɲaya baraka sɛmɛntiya n’o ka kunnafoniw  latangali 

ye, ka bɛn dunuɲajamanaw ni ɲɔgɔn cɛ n’an ka jamana ka mabɛnw ma ka 

taga  kunnafoniw ni sariya masalabolo minw bi waleyara latangali faan fɛ, 

jɔnjɔn na, ka ɲasin adamaden ka dantigɛli kunnafoniw halalaya latangali 

ma ; 

- dantigɛlisɛbɛw dilanyɔrɔw ka kunnafonidifɛɛrɛw bina se k’o ka 

kunnafoniw falen o ni ɲɔgɔn cɛ ni baaraw waleyali bilali ye senkan o ni 

ɲɔgɔn cɛ, min bina kɛ ni ɲanatɔmɔli tagamasiɲɛ ye ; 

- k’a kɛ mɔgɔ bɛɛ bi dantigɛ danna danna ni biyometirifɛɛrɛ ye, mɔgɔ si ka 

kunnafoniw tina kɛ kelen ye n’a toɲɔgɔn taaw ye kunnafonimarayɔrɔw ra; 

- ka dantigɛlisɛbɛ minw bi yen ka ban ani sɛbɛ nataw sɔrɔli nɔgɔya, bari 

ɲanatɔmɔli tagamasiɲɛ sɔrɔli tɛmɛsiraw bɛɛ ye gwansan ye mɔgɔ bɛɛ fɛ 

n'a siginin bi Burukina jamana kɔnɔ. 

Sariya bololanin nin bina kɛ sababu ye Burukina Faso bi baaradaw n’o ka 

sariyasira sɔrɔ ka ɲasin adamaden ka ɛnfɔrimatiki dantigɛli kunnafoniw 

cogokelen labɛnni ma, ka dantigɛlifɛɛrɛ sɔrɔ, min sɔrɔ ka di, baraka bi min na 

n’a bi se ka waleya baaradaw ni ɲɔgɔn cɛ. Burukina bina se fana ka dantigɛli 

nanmaraw kɛlɛ. 

Ɲɔgɔnyekulu sɔnna walisa sariya baarabololanin nin ka bila ka taga 

Makɔnɔdepitebulon na, jango, o k’a sɛgɛsɛgɛ. 

I.7. SIGIYƆRƆ N’A LAMINI LADONCOGO, JII NI YƆRƆ SANIYALI 

MINISIRISO TƆGƆ RA, 

Ɲɔgɔnyekulu ye sariyaba kelen ta, min ɲasinna baarakɛlaw, banabagatɔw, jama 

ani sigiyɔrɔ n’a lamini latangali ma ka taga nikileyɛri baraka jɛnsɛnnanw ka 

faratiw faan fɛ. 

Sariyaba nin bi saan 2019, samiɲakalo tile 18 ka sariyaba n°2019-

0783/PRES/PM/MEEVCC/MINEFID/MS/ME/MERSI/MRAH/MCIA/MFPTSS  

lakuraya, o min tun tara ka ɲasin baarakɛlaw, banabagatɔw, jama ani sigiyɔrɔ 

n’a lamini latangali fɛɛrɛbaw ma ka taga nikileyɛri baraka jɛnsɛnnanw ka faratiw 

faan fɛ. 

Kokuraba jɔnjɔn saba le donna o  sariyaba nin na. Olu ye jɔnjɔn na : 

- baarakɛlaw latangali sariya lasinsinni  ka bɛn kowajibiyanin basigininw 

ma, jamanaw ka kan ka minw labato, n’o b’a fɛ ka nikileyɛri baraka basigi 

o fɛ; 

- jamana ka sɛbɛba bilali senkan ka ɲasin baarakɛlaw ka nikileyɛri baraka 

hakɛw ma, minw bi se ka don o fari ra; 

- baarakɛyɔrɔw ɲanatɔmɔli kɛcogoɲuman an’o yɔrɔ nunu latangali 

labɛncogo ; 

- Jamana ka baarada min bi nikileyɛri baraka ka faratiw dɔgɔya caaman ka 

mɔgɔw ani sigiyɔrɔ n’a lamini latanga o ma, ale ni Guvɛrɛnɛman ka 

kotigiyaw pereperelatigɛli ka ɲa. 

- Musokɔnɔman, baaradegila ni denmisɛn ka lɔyɔrɔ jatiminali. 

Sariyaba nin tali sababu fɛ, o bina se ka sariyasira kɔrɔman lasinsin ka taga 

jamana ka baarada faan fɛ, min bi nikileyɛri baraka ka faratiw dɔgɔya, ka 

mɔgɔw ani sigiyɔrɔ n’a lamini latanga Burukina Faso kɔnɔ.  

II. DALAKUNNAFONIW  

II.1. Farikoloɲanagwɛw, funangeya, ni baaraɲini Minisiri, min kɛra 

Minisiriba, kunnafolijɛnsɛn, lɔnko ni kɔrɔlenko (landako), sekoyirabaara ni 

ɲadenlɔgɔlɔ Minisiri  ka nɔnabila ye kunnafoni di ɲɔgɔnyekulu ma, Wagadugu 

ka dunuɲajamanaw ni ɲɔgɔn cɛ ɲadenlɔgɔlɔ ni dunanjigisobaara  lɔgɔba 14nan 

kan.  

A bina damina sumanladonkalo tile 28 ka laban sanlabankalo tile 1lɔ loon  saan 

2024 kɔnɔ, Wagadugu ka dunuɲajamanaw ni ɲɔgɔn cɛ sekoyirabaara lɔgɔba 

sigikɛnɛ kan. A sigikun ye « Ɲadenlɔgɔlɔ, dantigɛli halalayaw danbeyali ani 

lɔnkɔ ni kɔrɔlenkow sugu cayali ». 

Wagadugu ka dunuɲajamanaw ni ɲɔgɔn cɛ ɲadenlɔgɔlɔ ni dunanjigisobaara  

lɔgɔba labɛnni b’a laɲini ka Burukina n’a ka dafɛjamanaw ka  ɲadenlɔgɔlɔ fɛɛnw 

yira jama na, ka yɔrɔ bila ɲadenlɔgɔlɔ kunda baarakɛlaw bolo kɔrɔ walisa, o ka 

se k’o ka feerefɛnw feere ani k’o ka baaraw sabati, ka dafɛjamanaw 

timinnandiya ni ɲadenlɔgɔlɔyɔrɔw tagali nɔgɔyali ye. 

II.2. Sɔrɔw, nafolow ni siniɲasigi yiriwalisiraw sɛgɛsɛgɛli  minisiri ye 

kunnafoni di ɲɔgɔnyekulu ma ka ɲasin Fasokanubagaw ka dɛmɛwari 

waleyacogo ma saan 2024 ka kalo saba filanan kɔnɔ. 

Foo ka se saan 2024, dannikalo tile 25, wari donninw bɛɛ faranin ɲɔgɔn kan sera 

miliyaari bi seegi ni wɔɔrɔ ani miliyɔn kɛmɛ fila ni saba ani waga bi seegi ni 

seegi ani dɔrɔmɛ kɛmɛ wɔɔrɔ ni bi kɔnɔntɔn ni duuru ani tama fila (86 

203 088 695,2) ma sefawari ra, o min bi bɛn saan ka magwɛnta laɲininin 

86,20% ma. 

Sɛgɛsɛgɛliw kɛtuma na, miliyaari bi duuru ni duuru ani miliyɔn kɛmɛ ni bi 

seegi ni seegi ani waga kɛmɛ ni bi naani ani dɔrɔmɛ kɛmɛ saba ni bi 

wolonwula ni duuru ani tama fila (55 188 148 375, 2) le kafora  sefawari ra, o 

min yɛlɛmali kiimɛhakɛ ye 178% ye  kamasɔrɔ foo ka se funtenikalo  tile 26 ma,  

wariw kafoli kiimɛhakɛ tun bɛnna 64,02% ma, o min ye wari kafoninw mumɛ 

kiimɛhakɛ ye kabi saan 2024, sanyɛlɛmakalo tile 1lɔ loon. 

Minw ye musakaw ye, musaka ɲasigininw kɛra  miliyaari kɛmɛ ni tan ni saba 

ani miliyɔn kɛmɛ wɔɔrɔ ni bi wolonwula ni wolonwula ani waga mugan ni 

seegi ani dɔrɔmɛ kɛmɛ seegi ni bi naani ni naani ani tama kelen (113 

677 028 844,1) ye sefawari ra, warida min dumuna, o sera miliyaari kɛmɛ ni 

kelen ani miliyɔn kɛmɛ kɔnɔntɔn ni mugan ni saba ani waga bi kɔnɔntɔn ni 

wɔɔrɔ ani dɔrɔmɛ kɛmɛ naani ni bi naani ni duuru ani tama kelen (101 

923 096 445,1) ma sefawari ra, o musaka kɛninw kiimɛhakɛ ye 89,66% ye. 

Warida min donna musakaw ra, olu faan kelen donna adamadenyakow ɲanabɔli 

la, o warida ye miliyaari bi naani ni duuru ani miliyɔn kɛmɛ seegi ni bi 

wolonwula ni duuru (45 875 000 000) ye sefawari ra, baarakɛminanw ni sense 

fana sanna miliyaari bi duuru ni wɔɔrɔ ani miliyɔn bi naani ni seegi ani waga  

bi kɔnɔntɔn ni wɔɔrɔ ani dɔrɔmɛ kɛmɛ naani ni bi naani ni naani ani tama 

kelen (56 048 096 444,1) sefawari ra. 

Wari minw sarara sɛgɛsɛgɛli tuma na, olu bi jati mina miliyaari bi duuru ani 

kelen ani miliyɔn kɛmɛ fila ni bi kɔnɔntɔn ani waga kɛmɛ ni mugan ni kelen 

ani dɔrɔmɛ kɛmɛ naani ni tan (51 290 121 410) ra sefawari ra. 

Min ye baarakɛlaw ka sara ye,  o sera  miliyaari bi saba ni fila ani miliyɔn 

kɛmɛ kɔnɔntɔn ni bi seegi ni naani ani waga kɛmɛ naani ni mugan (32 984 

420 000) ma sefawari ra, o min bɛnna  VEDEPEW ka  saan 2024 saraw 84,01% 

ma k’a ta  sanyɛlɛmakalo ra ka se dannikalo ma. Adamadenyakow ka musaka 

wɛrɛw ye jamana ka VEDEPEW ka dumunisɔngɔ, o furakɛli, o ka baarakalan 

n’o ka siniɲasigi latangali wariw ye. 

II.3. Kititigɛ ni adamadenjow Minisiri, min bi baarakɛɲɔgɔnyaw basigi ni 

baaradabaw ye, jamana masiriw n’a dasirikan kɔrɔsibaga ye kunnafoni di 

ɲɔgɔnyekulu ma an balimancɛ Arasidi KANAZOWE Gwɛnni kan ka bɔ 

Sɛnɛngali jamana kɔnɔ walisa k’a di Burukina Faso ka kititigɛlaw ma. 

Saan 2023, sumanmɔkalo tile 08, Waga I ka Kobakititigɛbolo ka kabinɛ 4nan 

kitiɲasigi sariyatigi ye kasoladonsɛbɛ ɲasin Arasidi KANAZOWE ma, min bi se 

ka waleya dunuɲajamanaw bɛɛ kɔnɔ, Arasidi wolola saan 1988, sanyɛlɛmakalo 

1lɔ Puyitɛnga, o b’a fɛ k’a ɲegi sariyatiɲɛ min kanma, o ye janfa ni nanmara 

koow ye.  Walisa k’o kasoladonsɛbɛ nin labato, Sɛnɛngali jamana ka polisiw ye 

mɔgɔ ɲininin nin mina Dakari. Saan 2023, sumanmɔkalo tile 29, kitiɲasigi 

sariyatigi y’a ɲini Sɛnɛngali ka sariyatigi yamaruyaninw fɛ ko, o k’a bila ka na 

an ka jamana kɔnɔ.  

An balimancɛ Arasidi KANAZOWE kɔlasegili an ka jamana kɔnɔ, min laɲinina 

ka sɔrɔ Sɛnɛngali jamana fɛ, o ka magwɛnta ye ka sariyatiɲɛnla nin bila 

kitiɲasigi sariyatigi bolo kɔrɔ, min ka kan ka sariyatiɲɛ nin ɲanabɔ,  walisa kiti 

ka tigɛ.  

II.4. Farikoloɲanagwɛw, funangeya, ni baaraɲini minisiri y’a fɔ ɲɔgɔnyekulu 

ye ko, saan 2024 ka Dunuɲa funangew selilon bina kɛ cɔcɔcɔɔkalo tile 12 loon. 

Ɲinan, Burukina Faso bina Dunuɲa funangew selilon hakilijigi kɛ kumakun nin 

kan « Funangeya, Fasodenw ka jamana maracogo kɔrɔsili ani latangabaliya 

kɛlɛli Burukina Faso kɔnɔ ».  

O y’o kumakun sugandi bari nin wagati nin na, gwɛlɛyaw b’an ka jamana kɔnɔ 

ka taga latangali faan fɛ.  

O selilon nin bina kɛ jamana ka porovɛnsi 45 bɛɛ kɔnɔ. A loon nin na, baara 

caaman bina kɛ, min dɔw ye, selilon daminabaara ye, o min kɔfɛ, Jamana 

ɲamɔgɔba bina kumafalen kɛ ni Wagadugu funangew ye ka sɔrɔ ka yiri turu. 

II.5. Sirakantagamaw, dugubakɔnɔ sirakantagama, ni sirakantagama 

latangali ye kunnafoni di ɲɔgɔnyekulu ma, ka ɲasin aviyɔnsow ka benkanniw 

lasagolicogo degilibaara ma, min bina labɛn 2024, cɔɔcɔɔkalo laban na 

Wagadugu ka aviyɔnso ra. 

O degilibaara nin labɛnna bari, benkanni lasagolifɛɛrɛkura bilala senkan, 

benkanniw lasagolikulu fana lakuyara. 

O degilibaara b’a laɲini ka benkanniw lasagolifɛɛrɛkura nin ɲaya sɛgɛsɛgɛ, ale 

min labɛnna walisa ka benkanni gwɛlɛn ɲanabɔ ka ɲa, n’a kɛra aviyɔnso dɔ ra. A 

kɛli la, o bina benkanni ladegi kɛ jango ka baarakuluw, baaratɛmɛsiraw, minan 

basigininw ni baarakɛminanw ka baarakɛcogo filɛ.  

Mabɛnw bina ta walisa degilibaara nin ka kɛ ka ɲa jango, a kana fiɲɛ foyi don 

Wagadugu aviyɔnso ka loon o loon baara kɛli la. 

III. BAARA ƝAMƆGƆYAW DILI 

III.1. YƐRƐKUNBAARAW ƝAMƆGƆYA DILI 

A. GUVƐRƐNƐMAN KA BAARAKUNDA, NI JAMA LATANGALI 

MINISIRISO TƆGƆ RA, 

- An balimancɛ Natewɛnde Maritɛn WEDIRAWOGO, Matirikili 212 187 

J, Baarakɛlaw lasagoli kɔnseye, kilasi 1lɔ, eselɔn 8nan, a kɛra Forobabaara 

ŋanaya danbeyali baarada ɲamɔgɔ ye, Baarakalan kalansow ni 

forobabaara ka ŋanaya danbeyali lasagoli baarada ɲasigi sekeretariya ra. 

 

B. KUNNAFOLIJƐNSƐN, LƆNKO NI KƆRƆLENKO, 

SEKOYIRABAARA NI ƝADENLƆGƆLƆ MINISIRISO TƆGƆ RA, 

- An balimancɛ Daniyɛli ZƆNGO, Matirikili 224 699 Y, Kunnafoni ni 

kumaɲɔgɔnya lɔnniw n’o fɛɛrɛw dɛmɛla, kilasi 1lɔ,                            

eselɔn 8nan, a kɛra Baarabololaninw waleyali ɲamɔgɔ ye, an balimancɛ 

Useni SAWADOGO nɔɔ na. 

C. JAMANA KƆKANKOW, DAFƐJAMANAW KA 

BAARAKƐƝƆGƆNYAW ANI JAMANADEN MINW SIGININ BI 

JAMANA KƆKAN MINISIRISO TƆGƆ RA, 

- An balimancɛ Bulimɔnli Lewonari LƆNPO, Matirikili 104 413 C, 

Jamana kɔkankow lasagoli kɔnseye, kilasi 1lɔ, eselɔn 11nan, a kɛra 

Kititigɛkow ni lasigidenw ka bɛnbaliyaw lasagoli ɲamɔgɔ ye; 

- An balimancɛ Oroze WEDIRAWOGO, Matirikili 57 709, Polosi 

ɛnsipɛkitɛriba, a kɛra dɛmɛnikɛla ye Burukina Faso ka Lasigidenso ra, 

Mali jamana kɔnɔ. 

D.SƆRƆW, NAFOLOW NI SINIƝASIGI YIRIWALISIRAW 

SƐGƐSƐGƐLI MINISIRISO TƆGƆ RA, 

- An balimancɛ Dawuda KIRAKOYA, Matirikili 46 272 A, Lanpow 

lasagoli ɛnsipɛkitɛri, kilasi 1lɔ, eselɔn 10nan, a kɛra Baarakɛnafolo 

baarabololanin 036 « Sɛgɛsɛgɛli, baaraw ɲaya sɛgɛsɛgɛli » ɲamɔgɔ ye; 

- An balimancɛ Sulemani KARANBIRI, Matirikili 215 220 Y, 

Lakɔlidenbaw  kalanfa lɔnniɲinila, kategori P3, giradi baju, eselɔn 1lɔ, a 

kɛra Kalan ni bɛnbaliw lasagoli baaradabolo ɲamɔgɔ ye Guvɛrɛnɛman ka 

baaradabaw ka dugukolokow lasagoli baarada ra ; 

- An balimancɛ Samuwɛli SAWADOGO, Matirikili 334 184 J, 

Nafolobaaraw lasagolikɛla, kilasi 1lɔ, eselɔn 3nan, a kɛra Warimarala  ni 

baarakɛminan jatilikɛlaba ye Jamana ka kunnafoni ni kumaɲɔgɔnya 

fɛɛrɛw sabatili baarada ra; 

- An balimancɛ Sami KANSIYE, Nafolo lasagolibaaraw  sɛgɛsɛgɛlikɛla 

Matirikili 200 053 U, kilasi 1lɔ, eselɔn 5nan, a kɛra Warimarala  ni 

baarakɛminan jatilikɛlaba ye  Jamana ka sirakantagama latangali baarada 

ra ; 

- An balimancɛ Mahamudu KƆNGO, Matirikili 303 080 A, Nafolow 

lasagoli sɛgɛsɛgɛlikɛla, kilasi 1lɔ, eselɔn 4nan, a kɛra Warimarala  ni 

baarakɛminan jatilikɛlaba ye Fada Sanfɛkalansoba Yenbila Abudulayi 

TOGIYENI na ; 

- An balimanmuso Kudupoko Sabini ARAMUDE, ZƆNGO ka furumuso, 

Matirikili 104 948 P, Nafolow lasagoli sɛgɛsɛgɛlikɛla, kilasi 1lɔ, eselɔn 

6nan, a kɛra Warimarala  ni baarakɛminan jatilikɛlaba ye Jamana ka 

sɛnɛfɛnw latangalifɛɛrɛ baarada ra ; 

- An balimancɛ Mamadu WEDIRAWOGO, Matirikili 210 801 S, 

Nafolow lasagoli sɛgɛsɛgɛlikɛla, kilasi 1lɔ, eselɔn 8nan, a kɛra Warimarala  

ni baarakɛminan jatilikɛlaba ye Jamana ka nafolo lasagolibaaraw 

kalansoba ra; 

- An balimancɛ Idirisa NAKANABO, Matirikili 359 082 X, Nafolow 

lasagoli sɛgɛsɛgɛlikɛla, kilasi 1lɔ, eselɔn 6nan, a kɛra Warimarala  ni 

baarakɛminan jatilikɛlaba ye  Wagadugu ka dunuɲajamanaw ni ɲɔgɔn cɛ 

sekoyirabaara lɔgɔba ra ; 

- An balimancɛ Kanre Onore PASERE, Matirikili 219 319 R, Nafolow 

lasagoli ɛnsipɛkitɛri, kilasi 1lɔ, eselɔn 4nan, a kɛra Warimarala  ni 

baarakɛminan jatilikɛlaba  ye, Jamana ka kunnafoni bayɛlɛmalifɛɛrɛw 

latangali baarada ra ; 

- An balimancɛ Yitanin Obɛn ZIBA, Matirikili 235 902 E, Nafolobaaraw 

lasagolikɛla, kilasi 1lɔ, eselɔn 6nan, a kɛra Warimarala  ni baarakɛminan 

jatilikɛlaba  ye Jamana ka jatili ni jamanadenw sɛgɛsɛgɛli kalansoba ra ; 

- An balimancɛ Silivɛn TAPUSOBA, Matirikili 225 100 U, Nafolobaaraw 

lasagolikɛla, kilasi 1lɔ, eselɔn 7nan, a kɛra Guvɛrɛnɛman ka baara feeretaw 

n’a santaw ani nafoloŋaniya taninw sɛgɛsɛgɛli ɲamɔgɔ ye Jamana ka 

damanbɔyɔrɔw  latangali baarada ra ; 

- An balimancɛ Yezuma BADUN, Matirikili 104 244 G, Nafolobaaraw 

lasagolikɛla, kilasi 1lɔ, eselɔn 9nan, a kɛra Guvɛrɛnɛman ka baara feeretaw 

n’a santaw ani nafoloŋaniya taninw sɛgɛsɛgɛli ɲamɔgɔ ye Wagadugu ka 

fɛɛrɛ caaman kalansoba ra ; 

- An balimancɛ Yusufu GUNBANE, Matirikili 97 604 F, Nafolobaaraw 

lasagolikɛla, kilasi 1lɔ, eselɔn 5nan, a kɛra Guvɛrɛnɛman ka baara feeretaw 

n’a santaw ani nafoloŋaniya taninw sɛgɛsɛgɛli ɲamɔgɔ ye Jamana ka 

forobakɛnɛya kalanso ra. 

E. FƐƐRƐKURA TAGAMASIƝƐW LAKURAYALI (ƐNTƐRINƐTI), 

LAPƆSIW NI BƆLƆLƆ KUMAƝƆGƆNYAW TƆGƆ RA, 

- An balimanmuso Elize KABA, NƆNGINYAGIMA ka furumuso, 

Matirikili 49 530 R, Ɛnzeniyɛri min bi ɛnfɔrimatiki fɛɛrɛw labɛn, kilasi 

2nan, eselɔn 10nan, a kɛra Minisiri ka nɔnabila ye. 

III.2. ƝAMƆGƆYAW  BANNI  

DUGUKOLO MARALI,  FANGATILAN NI LATANGALI MINISIRISO 

TƆGƆ RA, 

Ɲɔgɔnyekulu mɔgɔ nataw ka ɲamɔgɔya lalɔ : 

- An balimancɛ Kasumu KABORE, Matirikili 91 942 E, Maralibaarada 

lasagolikɛla, Saaba kubeda Perefe. 

III.3. FOROBABAARAW KA ƝAMƆGƆYA DILI  

Ɲɔgɔnyekulu ye baara lasagolikɛlaw sigi baara lasagolikulu nataw kunna: 

- Jaa ni mankan kalansoba/baarakɛyɔrɔ-kalanso ra, kunnafolijɛnsɛn, lɔnko 

ni kɔrɔlenko, sekoyirabaara ni ɲadenlɔgɔlɔ minisiriso tɔgɔ ra ; 

- Jamana ka sɛnɛ baarakalan kalanyɔrɔ min bi Maturuku ra, sɛnɛ, 

bɛgɛnmara ni jikɔnɔfɛnw minisiriso tɔgɔ ra; 

- Kɛnyɛrɛyebaarada denninw n’a makaɲaninw ka baarakɛnafolo sɔrɔli n’a 

sababtili baarada ra ani DAFANI-ƐSA, Lizinibaaraw yiriwali, Sannifeere, 

bololabaara ani Kɛnyɛrɛyebaarada misɛnw n’a makaɲaninw ka Minisiriso 

tɔgɔ ra ; 

- Jamana ka ladagamuli ni lɔnniɲini yiriwalinafolo lasagoli baarada ni  

Burukina Faso ka bɔlɔlɔ kalansoba ra, Sanfɛkalan, lɔnniɲinibaara ni 

lakurayali minisiriso tɔgɔ ra.   

Ɲɔgɔnyekulu ye Jamana ka ladagamuli ni lɔnniɲini yiriwalinafolo lasagoli 

baarada ani Burukina Faso ka bɔlɔlɔ kalansoba lasagolikuluw ka ɲamɔgɔw sigi 

fana. 

A.  KUNNAFOLIJƐNSƐN, LƆNKO NI KƆRƆLENKO, 

SEKOYIRABAARA NI ƝADENLƆGƆLƆ MINISIRISO  

 

Ɲɔgɔnyekulu ye sariyaba fila (02) ta. 

 

Sariyaba fɔlɔ b’an balimancɛ Baritelemi KƆNSEYIBO, Matirikili 49 501 R, 

Ɛnfɔrimatikibaaraw lɔnbagaŋana kɛ Guvɛrɛnɛman ka baarakɛla ye Jaa ni 

mankan kalansoba/baarakɛyɔrɔ-kalanso lasagolikulu ra, a bin’a ka saan saba 

(03) baara fɔlɔ kɛ, Fɛɛrɛkura tagamasiɲɛw lakurayali (ɛntɛrinɛti), Lapɔsiw ni 

Bɔlɔlɔ kumaɲɔgɔnyaw Minisiriso tɔgɔ ra an balimancɛ Lalidawogo SƆRIGO 

nɔɔ na. 

 

Sariyaba filanan b’an balimancɛ Sulemani ZƆNGO, Matirikili 212 390 L, 

baarakɛlaw ka joow kɔrɔsila, ka baara kuntagajanya lakuraya, ale ye 

Guvɛrɛnɛman ka baarakɛla ye, Jaa ni mankan kalansoba/baarakɛyɔrɔ-kalanso 

lasagolikulu kɔnɔ, a bin’a ka saan saba (03) baara laban kɛ Guvɛrɛnɛman ka 

baarakunda, ni jama latangali minisiriso tɔgɔ ra. 
 

B. SƐNƐ, BƐGƐNMARA NI JIKƆNƆFƐNW MINISIRISO  

Ɲɔgɔnyekulu ye sariyaba kelen ta min b’an balimancɛ Sawonabateriyan 

SOME, Matirikili 207 470 D, Sɛnɛ ka baarakɛfɛɛrɛw lɔnbagaŋana, kɛ 

baaradegilaw ka lasigiden ye Jamana ka sɛnɛ baarakalan kalanyɔrɔ min bi 

Maturuku  lasagolikulu kɔnɔ, a bina baara kɛ a ka lasigidenya ɲamɔgɔbaya 

kuntagajanya bɛɛ ra, an  balimancɛ Do SANU nɔɔ na. 

 

C. LIZINIBAARAW YIRIWALI, SANNIFEERE, BOLOLABAARA ANI 

KƐNYƐRƐYEBAARADA MISƐNW N’A MAKAƝANINW KA 

MINISIRISO  

Ɲɔgɔnyekulu ye sariyaba fila (02) ta. 

 

Sariyaba fɔlɔ b’an balimancɛ Karimu WATARA, Matirikili 117 067 L, Sɔrɔw 

lasagoli kɔnseye, kɛ Guvɛrɛnɛman ka baarakɛla ye, Kɛnyɛrɛyebaarada denninw 

n’a makaɲaninw ka baarakɛnafolo sɔrɔli n’a sababtili baarada lasagolikulu kɔnɔ, 

a bin’a ka saan saba (03) baara fɔlɔ kɛ Lizinibaaraw yiriwali, Sannifeere, 

bololabaara ani Kɛnyɛrɛyebaarada misɛnw n’a makaɲaninw ka Minisiriso tɔgɔ 

ra. 

 

Sariyaba filanan b’an balimancɛ Bisunadiye Arawuli TIYENE, Matirikili 

212 617 J, Sɔrɔw lasagoli kɔnseye, ka baara kuntagajanya lakuraya DAFANI-

ƐSA lasagolikulu kɔnɔ, ale ye Guvɛrɛnɛman ka baarakɛla ye, min bin’a ka saan 

saba (03) baara laban kɛ Lizinibaaraw yiriwali, Sannifeere, bololabaara ani 

Kɛnyɛrɛyebaarada misɛnw n’a makaɲaninw ka Minisiriso tɔgɔ ra. 

 

D. SANFƐKALAN, LƆNNIƝINIBAARA NI LAKURAYALI 

MINISIRISO 

 

Ɲɔgɔnyekulu ye  sariyaba wɔɔrɔ (06) ta. 

 

Sariyaba fɔlɔ bi mɔgɔ minw tɔgɔ sɛbɛnna duguma, kɛ Jamana ka ladagamuli ni 

lɔnniɲini yiriwalinafolo lasagoli baarada lasagolikulu mɔgɔw ye, minw bin’o ka 

saan saba (03) fɔlɔ baara kɛ. 

 

LASAGOLIKULU MƆGƆ MINW SIGIRA GUVƐRƐNƐMAN TƆGƆ RA 
 

Sɔrɔw, nafolow ni siniɲasigi yiriwalisiraw sɛgɛsɛgɛli minisiriso tɔgɔ ra : 

- An balimancɛ Isa YONABA, Matirikili 46 226 T, Nafolow lasagoli 

ɛnsipɛkitɛri, ale sigira an balimancɛ Gawusu GANDEMA nɔɔ na. 

Sanfɛkalan, lɔnniɲinibaara ni lakurayali minisiriso tɔgɔ ra : 

- An balimancɛ Umaru WEDIRAWOGO, Matirikili 215 054, 

Kalandebaw ka kalanfa seereyanin, a sigira an balimancɛ Ali 

SAVADOGO nɔɔ na ; 

- An balimancɛ Miporo IYƐNI, Matirikili 59 238 B, Lakɔlidenbaw  

kalanfa lɔnniɲinila, ale sigira an balimanmuso Yugubare Wɛnneguda 

Mariyɛti MININGU nɔɔ na. 

 

LASAGOLIKULU MƆGƆ MIN SIGIRA KALANFAW KA 

LAFASALIKULU TƆGƆ RA  

- An balimancɛ Kalikisite KABORE, Matirikili 56 030 P, Lakɔlidenbaw  

kalanfa lɔnniɲinila, ale sigira an balimancɛ Oliviye ƝANKINE nɔɔ na. 

LASAGOLIKULU MƆGƆ MIN SIGIRA KƐNYƐRƐYE SANFƐKALAN 

SABATILAW TƆGƆ RA 

- An balimancɛ Mumuni SERE, Nafolo baarakɛsira lasagoli lɔnbagaŋana, 

ale sigira an balimancɛ Isimayɛli  Laji TURE nɔɔ na. 

 

LASAGOLIKULU MƆGƆ MIN SIGIRA KALANDENBAW TƆGƆ RA  

- An balimancɛ Bitiwu Oliviye NIƝAN, Joow kalanyɔrɔ Lisansi 3nan 

kalandenba, ale sigira an balimancɛ Zangakiri SARANBE nɔɔ na. 

 

Sariyaba filanan bi mɔgɔ nataw ka baara kuntagajanya lakuraya, olu ye Jamana 

ka ladagamuli ni lɔnniɲini yiriwalinafolo lasagoli baarada lasagolikulu mɔgɔw 

ye, minw bin’o ka saan saba (03) laban baara kɛ. 

 

LASAGOLIKULU MƆGƆ MIN SIGIRA BAARAKƐNAFOLO DIBAGAW 

TƆGƆ RA  

- An balimancɛ Wonuma Nikola MILOGO, Matirikili 91 100 089, 

Warilasogola, Burukina jamana ka loteri ra.  

LASAGOLIKULU MƆGƆ MIN SIGIRA JAMANA KA LADAGAMULI 

NI LƆNNIƝINI YIRIWALINAFOLO LASAGOLI BAARADA KA 

BAARAKƐLAW  TƆGƆ  RA, 

- An balimancɛ Tuwa Zisitɛn KULIBALI, Matirikili 334 309 E, 

Ɛnzeniyɛri min bi ɛnfɔrimatikibaaraw labɛn. 

 

Sariyaba sabanan b’an balimancɛ Isa YONABA, Matirikili 46 226 T, 

Nafolow lasagoli ɛnsipɛkitɛri kɛ, Jamana ka ladagamuli ni lɔnniɲini 

yiriwalinafolo lasagoli baarada  lasagolikulu Ɲamɔgɔ ye, a bin’a ka saan saba 

(03) fɔlɔ baara kɛ. 

 

Sariyaba naaninan bi mɔgɔ nataw kɛ  Burukina Faso ka bɔlɔlɔ kalansoba 

lasagolikulu mɔgɔw ye, minw bin’o ka  saan saba (03) fɔlɔ baara kɛ. 

LASAGOLIKULU MƆGƆ MINW SIGIRA GUVƐRƐNƐMAN TƆGƆ RA 

 

Sanfɛkalan, lɔnniɲinibaara ni lakurayali minisiriso tɔgɔ ra : 

- An balimancɛ Antuwani SANƆN, Matirikili 57 291 D, Lakɔlidenbaw  

kalanfa lɔnniɲinila. 
 

Sɔrɔw, nafolow ni siniɲasigi yiriwalisiraw sɛgɛsɛgɛli minisiriso tɔgɔ ra : 

- An balimancɛ Olo Zisilɛn SIBU, Matirikili 58 457 C, Nafolow lasagoli 

ɛnsipɛkitɛri. 
 

Farikoloɲanagwɛw, funangeya, ni baaraɲini minisiriso tɔgɔ ra : 

- An balimancɛ Purɔsipɛri KABORE, Matirikili 207 647 X, 

Farikolojagabɔ ni farikoloɲanagwɛ porofesɛri. 
 

Kɛnɛya ni Forobasaniyali minisiriso tɔgɔ ra: 

- An balimanmuso Benilide Mari-Anzi KANBU, TIYƐMUTORE ka 

furumuso, Matirikili 104 995 H, Sɔrɔw lɔnni Dɔkitorasɛbɛ bi 

sanfɛkalansobaw kalanfa yamaruyanin minw fɛ. 
 

Fɛɛrɛkura tagamasiɲɛw lakurayali (ɛntɛrinɛti), Lapɔsiw ni Bɔlɔlɔ 

kumaɲɔgɔnyaw minisiriso tɔgɔ ra: 

- An balimancɛ Agigetina Wilifiridi BATAKO, Matirikili 117 351 D, 

Ɛnzeniyɛri min bi ɛnfɔrimatikibaaraw labɛn. 

 

LASAGOLIKULU MƆGƆ MIN SIGIRA JAMANA KA KUNNAFONI NI 

KUMAƝƆGƆNYA FƐƐRƐW SABATILI BAARADA TƆGƆ RA : 

- An balimancɛ Aruna WATARA, Matirikili 260 670 N, Polisi 

komisɛrijɔnjɔn ni ɛnfɔrimatiki ɛnzeniyɛri. 
 

LASAGOLIKULU MƆGƆ MIN SIGIRA MARALI NI FƐƐRƐ 

BAARAKƐLAW ANI BAARAKƐDENW NI DƐMƐBAGAW  TƆGƆ  RA 

- An balimancɛ Suleyimani KAFANDO, Matirikili 55 035 R, 

Cɛmancɛkalan ni sanfɛkalan ka maralibaaraw lasagoli kɔnseye. 

LASAGOLIKULU MƆGƆ MIN SIGIRA BURUKINA JAMANA KA 

KƐNYƐRƐYEBAARADABAW  KA JƐNKULU TƆGƆ RA 

- An balimancɛ Amɛdi Musa DIYALO, Baarakulu ɲamɔgɔ, min ɲasinna 

ladagamuli, baaraɲini ni baarakalan ma, Burukina jamana ka kɛnyɛrɛye 

baaradabaw  ka jɛnkulu ra. 
 

LASAGOLIKULU MƆGƆ MIN SIGIRA BURUKINA JAMANA 

KOLƐZIW, LISEW NI SANFƐKALANSOBAW KA KALANDENFAW 

KA JƐNKULUBA TƆGƆ RA 

- An balimancɛ Ɛkitɔri Aridan Arafayɛli Ɲande WEDIRAWOGO, 

Burukina jamana kolɛziw, lisew ni sanfɛkalansobaw ka kalandenfaw ka 

jɛnkuluba ɲamɔgɔba. 
 

Sariyaba duurunan bi mɔgɔ nataw ka baara kuntagajanya lakuraya Burukina 

Faso ka bɔlɔlɔ kalansoba lasagolikulu kɔnɔ, olu bin’o ka saan saba (03) baara 

laban kɛ. 

 

LASAGOLIKULU MƆGƆ MIN SIGIRA GUVƐRƐNƐMAN TƆGƆ RA  

Jamana ka ladagamuli, Balikukalan ni Siyakanw sabatili tɔgɔ ra: 

- An balimanmuso Pamaɲi Dɛlifini BITIYE, Matirikili 233 757 N, 

ɛnfɔrimatiki baarakɛla. 

-  

LASAGOLIKULU MƆGƆ MIN SIGIRA BURUKINA FASO KA 

KƐNYƐRƐYE BAARADABA TƆGƆ RA, MIN BI KƐNYƐRƐYE 

BAARADAW BASIGILI N’O LASAGOLI  DƐMƐ  

- An balimancɛ Isimayɛli Tannamuda SAWADOGO, Matirikili ME 

00 312 010 M, Warilasogola. 

LASAGOLIKULU MƆGƆ MIN SIGIRA LAKƆLIDENBAW  KALANFA 

LƆNNIƝINILAW  TƆGƆ RA 

- An balimancɛ Emili WEDIRAWOGO, Matirikili 56 686 G, 

Lakɔlidenbaw  kalanfa lɔnniɲinila. 

 

Sariyaba  wɔɔrɔnan b’an balimancɛ kɛ Antuwani SANƆN, Matirikili 57 291 

D, Lakɔlidenbaw  kalanfa lɔnniɲinila, kɛ Burukina Faso ka bɔlɔlɔ kalansoba 

lasagolikulu ɲamɔgɔ ye, a bin’a ka saan saba (03) baara fɔlɔ kɛ. 

 

 

    Guvɛrɛnɛman ka kumalasela ka nɔnabila, 

Minisiri min ka baaraw ɲasinna Farikoloɲanagwɛw, 

funangeya, ni baaraɲini ma,  

 

 

                                                       Dɔkitɛri Bubakari SAVADOGO                                                           
                                              Faso ka jalatigi 


